
Низомномаи
шўъбаи тайёрии Доншшоҳи миллии Тољикистон
. Низомномаи мазкур дар асоси Қонуни Љумҳурии Тољикистон «Дар бораи маориф», Қонуни Љумҳурии Тољикистон «Дар бораи таҳсилоти олии касбї ва таҳсилоти касбии баъд аз муасисаи олии таълимї», «Низомномаи намунавї оид ба муассисаи таълимии таҳсилоти олии касбии Љумҳурии Тољикистон», «Оинномаи Донишгоҳи миллии Тољикистон» ва дигар санадҳои меъёрии ҳуқуқии соҳаи маорифи Љумҳурии Тољикистон бо мақсади танзими фаъолияти шўъбаи тайёрии Донишгоҳи миллии Тољикистон таҳия гардидааст.
I. Муқаррароти умумї
1. Шўъбаи тайёрии Донишгоҳи миллии Тољикистон бо мақсади баланд бардоштани сатҳи тайёрии таҳсилоти умумии љавонон ва тайёр намудани онҳо барои дохил шудан ба муассисаҳои олии касбї дар асоси худмаблағгузорї ташкил карда шудааст. Шўъбаи мазкур яке аз сохторҳои таркибии Донишгоҳ буда, таҳти назорати раёсати Донишгоҳ фаъолият менамояд.
2. Шўъбаи тайёрї бо фармони ректори Донишгоҳ дар мувофиқа бо Ҳукумати Љумҳурии Тољикистон ва бо ризоияти Вазорати маорифи Љумҳурии Тољикистон, ҳангоми мављуд будани базаи моддию техникї ва таълимию методй ташкил карда мешавад. Нақшаи қабул ба шўъбаи тайёрї аз рўи шаклҳои таълим ва нархномаи ҳаққи таҳсил ба шўъбаи тайёрї бо қарори Шўрои олимони Донишгоҳ   муқаррар карда мешавад.
3. Шўъбаи тайёрии Донишгоҳ, аз рўйи шакли таълими рўзона довталабонро барои дохилшавї тайёр менамояд, ва дар ҳолати мављуд будани на камтар аз 75-100 нафар довталаб фаъолият менамояд.
4. Машғулиятҳои таълимї дар шўъбаи тайёрї чун қоида мутобиқи шаклҳои таълими рўзона, шабона ва ғоибона гузаронида мешавад.
5.
Бо назардошти талабот ва дархостҳо Донишгоҳ метавонад дар муассисаҳои таълимии гуногуни љумҳурї филиалҳои шўъбаи тайёрии Донишгоҳи миллии Тољикистонро бо намояндагї таъсис намояд.
II. Сохтор ва тартиби кори шуъбаи тайёри
6.
Ҳайати кормандони шўъбаи тайёрї аз мудири шўъба, танзимгар, оператори компютер ва ҳайати омўзгорон иборат аст. Музди меҳнати мудир, кормандон ва омўзгорони шўъбаи тайёрї мувофиқи меъёри музди меҳнати тасдиқнамудаи Донишгоҳ барои ҳайати омўзгорон ва кормандон аз ҳисоби маблагҳои бадастовардаи шўъба пардохт карда мешавад.
Шўъбаи        тайёрї     бо
садорати
факултетҳо, кафедраҳои умумидонишгоҳї, мактабҳои таҳсилоти умумї, миёнаи махсус барои ба таҳсил љалб намудани љавонон ва љорї намудани усулҳои пешқадами таълим, сифатан беҳтар гардонидани корҳои таълимию методї ҳамкорї менамояд. Дар заминаи ҳамкориҳо масъалаҳои таъмини шунавандагон бо барномаҳои таълимї, дастурҳои методї, асбобу анљоми хониш ҳаллу фасл мегарданд.
7.
Роҳбарии умумии фаъолияти шўъбаи тайёрї аз тарафи ректори
Донишгоҳ амалї гардонида мешавад.
8.
Ба корҳои таълимию методии шўъбаи тайёрї муовини ректор оид ба
таълими Донишгоҳ ба таври умуми роҳбарї менамояд.
9. Роҳбарии методии фаъолияти шўъбаи тайёрї аз тарафи Шўрои методии Донишгоҳ анљом дода мешавад.
10. Мудири шўъбаи тайёрї аз љониби ректори Донишгоҳ аз ҳисоби омўзгорони соҳибтаљриба ва дорои унвони илмї ба вазифа таъин ва аз вазифа озод   карда мешавад.
И.Мудири шўъбаи тайёрї ҳамчун узви раёсати Донишгоҳ дар љаласаҳо иштирок намуда, оид ба фаъолияти шўъба гузориш медиҳад.
12. Вазифаҳои мудири шўъбаи тайёрї аз инҳо иборат аст:
· ба корҳо^ ташкилї ва таълимию тарбиявии шўъба бевосита роҳбарї менамояд;

· машгулиятхои дарсиро аз рўйи нақшаву барномаҳои тасдиқшудаи таълимї ташкил ва баргузор мекунад;

· љараёни таълимро таъмии ва мунтазам назорат менамояд;
-
љадвали машгулиятҳои дарсиро таҳия ва барои тасдиқ ба муовини
ректор оид ба корҳои таълим пешниҳод менамояд;
· кори мунтазами мустақилонаи шунавандагонро ба роҳ мемонад;
· бо садорати факултетҳо, кафедраҳои умумидонишгоҳї, озмоишгоҳҳои илмию таълимї, китобхонаҳо, муасисаҳои таҳсилоти умумй ва миёнаи махсус, Пажўҳишгоҳи рушди маорифи Тољикистон, Академияи таҳсилоти Тољикистон ва дигар муассисаҳои таълимию методї робитаи мунтазамро нигоҳ медорад;
· барои хориљ намудани бо сабабҳои давомоти нокифоя ва вайрон кардани интизоми меҳнати Донишгоҳ ба ректор таклиф пешниҳод менамояд;
· барои шунавандагон ҳуљљатҳои лозимї таҳия ва омода менамояд.
III. Тартиби кабули шунавандагон ва ташкили љараёни таълим дар Шўъбаи тайёрї
13. Ба шўъбаи тайёрї шахсони дорои маълумоти таҳсилоти умумї, инчунин хонандагони синфи 11-и мактабҳои таҳсилоти миёнаи умумй (бо шарти баъд аз вакти дарсї ба таҳсил фаро гирифтан) қабул карда мешаванд.
14. Шахсони ба шўъбаи тайёрї қабулшаванда ҳуљљатҳои зеринро пешниҳод менамоянд:
· ариза ба номи ректор;
· аттестат (диплом) дар бораи таҳсилоти умумї (нусхаи асл);
· 6 дона сурати 3x4;
· маълумотномаи тиббї дар бораи вазъи саломатї (шакли №086-у);
· маълумотнома оид ба пардохти ҳаққи таҳсил;
· маълумотнома аз маъмурияти мактаб (барои хонандаи мактаби таҳсилоти миёнаи умумї).

15. Қабул ба шўъбаи тайёрї аз тарафи   комиссия дар ҳайати мудири шўъба (раис)   ва омўзгорони фанҳои таълимї дар   асоси   фармони   ректори  Донишгоҳ мувофиқи   нақшаи    қабул аз ҳисоби  хоҳишмандон   ба тариқи  сўҳбат гузаронида мешавад.
16. Дохил шудан ба шўъбаи тайёрї аз рўи натиљаи сўҳбат ва пардохти ҳаққи таҳсил бо фармони ректори Донишгоҳ амалї карда мешавад. Ба шахсоне, ки ба шўъбаи тайёрї дохил шудаанд, гувоҳномаи шунаванда (замимаи №1) дода мешавад.
17. Нархнома ва харљномаи таҳсил дар шўъбаи тайёрї   вобаста ба  равияи ихтисосҳои интихобкардаи   шунаванда  аз  тарафи Шўрои олимони Донишгоҳ мукаррар ва тасдиқ карда мешавад.
18. Пардохти ҳаққи таҳсил мувофиқи қарордоди тарафайн байни Донишгоҳ ва шунаванда амалї карда мешавад. Шунаванда ўҳдадор аст, ки маблағи муқарраршударо барои таҳсил дар шўъбаи тайёрї ба хазинаи Донишгоҳ супорад. Дар сурати бе сабабҳои узрнок тарки таҳсил кардан, давомоти нокофия доштан, мунтазам ба дарсҳо бе тайёрї омадан, вайрон кардани интизоми таълим шунаванда аз шўъбаи тайёрї хориљ карда мешавад ва дар ин маврид маблағи барои таҳсил супоридаи ў баргаронида намешавад.
19.
Шунавандагони шўъбаи тайёрї ҳуқуқ доранд аз синфхонаҳо,
озмоишгоҳҳои илмию таълимї, кабинетҳои методї, толорҳои қироатї, толорҳои
варзишї, китобхонаҳо ва дигар сохторҳои ёрирасони таълимии Донишгоҳ
истифода намоянд. Шунавандагон вазифадоранд, ки Қонуни Љумҳурии
Тољикистон «Дар бораи маориф», «Дар бораи таҳсилоти олии касбй ва таҳсилоти
касбии баъд аз муассисаи олии таълимй», «Оинномаи Донишгоҳ», «Қоидаҳои
тартиботи дохилии меҳнатї» ва талаботи Низомномаи мазкурро иљро намоянд.
20. Донишгоҳ бо назардошти имкониятҳои мављуда' шунавандагонро бо хобгоҳ бо пардохти маблаги љои истиқомат таъмин менамояд.
21. Машғулиятҳо дар шўъбаи тайёрї, асосан, аз рўйи фанҳое гузаронида мешавад, ки мувофиқи Қоидаҳои умумии қабул довталабон аз онҳо имтиҳон месупоранд.
22. Мўҳлати таҳсил дар шўъбаи тайёрї аз 3 то 8 моҳ мебошад. Таълим дар шўъбаи тайёрї ба хоҳиш ва сатҳи забондонии шунаванда бо забонҳои тољикї ва русї гузаронида мешавад. Дарсҳо дар сурати пурра шудани гурўҳҳои таълимї оғоз меёбанд. Бо шунавандагони шўъбаи тайёрї рўзе 6-соат машгулият гузаронида мешавад. Замон ва басти таҳсилро дар мувофиқа бо раёсати таълим шўъбаи тайёрї муайян менамояд.
23.
Нақшаи таълимии равияҳои ихтисосҳои шўъбаи тайёрї бо қарори
Шўрои методии Донишгоҳ тасдиқ ва мавриди иљро қарор дода мешавад.
24. Иштирок, тайёрї ба машғулиятҳо ва сатҳи донишомўзии шунавандагони шўъбаи тайёрї аз тарафи омўзгорон дар журналҳои синфї қайд ва баҳогузорї карда мешавад.
25. Дар мўхлати муайяншудаи таҳсил шунавандагон асосҳои донишро аз рўйи барномаи амалкунандаи таълимии мактабҳои таҳсилоти миёнаи умумй аз бар намуда, ба имтиҳони хатмкунї ва дохилшавї тайёрї мебинанд.

26. Ба шунавандагоне, ки имтихони хатми шўъбаи тайёриро супоридаанд, бо сабти номи фанпи имтиҳонї ва баҳои гузошташуда, бо имзои ректор ва мудири шўъбаи тайёрии Донишгоҳ гувоҳнома дода мешавад (замимаи №2).
27. Шунавандагони равияи омўзгорие, ки имтиҳонҳои љамбастии шўъбаи тайёриро бомуваффақият ( танҳо бо баҳои аъло) месупоранд,бе озмун ба гурўҳҳои буљавии ихтисосҳои омўзгории интихобкардаашон ба сафи донишљўёни курси якуми Донишгоҳ кабул карда мешаванд.
28. Дар сурати бомуваффакият (бо бахои хубу аъло) супоридани имтиҳонҳои шўъбаи тайёрП бо назардошти хохпши дар гурўххои шартномавП таҳсил намудани хатмкунанда, ў метавонад маблаги мукарраршудаи тахсилро ба хазинаи Донишгоҳ супорида, бе имтихони дохилшавї ба сафи донишљўён кабул карда шавад.
29. Хатмкунандаҳое,ки хоҳиши давом додани таҳсилро дар гурўххои буљавї доранд, маъмуриятн шўъба рўйхати онҳоро ба комиссияи қабули Донишгоҳ бо сабти баҳои хатмкунандагї пешниҳод менамояд ва комиссияи кабул онхоро ба назар мегирад.
30. Мудири шўъбаи тайёрї рўйхат ва ҳуљљатҳои хатмкунандагони шўъбаро вобаста ба ихтисосхои  интихобнамудаи онхо ба комиссияи  кабули Донишгоҳ пешниход менамояд.
IV.Тартиби қать гардидани фаъолиятн шўъбаи тайёрї
З1. Шўъбаи тайёрї бо қарори Шўрои олимони Донишгоҳ дар мувофиқа бо Ҳукумати Љумҳурии Тољикистон ва бо ризоияти Вазорати маорифи Љумҳурии Тољикистоы барҳам ва ё аз нав ташкил карда мешавад.
32. Дар мавриди аз нав ташкилёбї ва ё қатъ гардидани фаъолияти шўъбаи тайёрии Донишгох мувофиқи талаботи қонунгузории амалкунандаи Љумҳурии Тољикистон аз љониби ректори Донишгоҳ ба ҳимояи ҳуқуқу манфиатҳои ҳайати омўзгорон ва кормандони аз вазифа озодшудаи шўъба кафолат дода мешавад.
